
-   N a d i n e   - 

Kriyé Nadine  Fo kriyé Nadine  Kriyé Nadine 

An koumansé bon épi tousa, ou pa ka fè ayen an kay-la 
Douvan an télé ka suiv bétiz, reality people dan show biz. 
Ou toujours pri adan an tchat, Facebook, Twitter oben WhatsApp 
Épi Christelle, épi Nadine, an larmé zanmi é kouzin 

Kriyé Nadine  Fo kriyé Nadine  Kriyé Nadine 

Sé yen ki mwen ki pou fè kous, éséyé fè lavi kay-nou dous 
Pa jen ni ayen pou nétwayé, ou bò pisin-la ka bronzé 
É tout lè nou ka sòti, sé bonjour la compagnie 
Pou bwè, manjé, wi tout moun fen, lè sé pou péyé, tout moun rafen 

Alò fòk ou kriyé Nadine   Li épi tout lékopin 
Kon sa ou pé ké mantjé bwa  Pou vidé sé larmwè bling bling-la 

Man di'w alé kriyé Nadine   Vini épi tout léchabin 
Épi tout gwo 4/4 yo-a Pou dégajé kontènè soulié-a 

  
 Ou pa janmen lé fè ménaj      Tousa ou lé sé Nicky Minaj 
 Pa lé tann palé di lavésel    Pas ou Happy épi Pharell 
 Pa menm palé di ripasé    Ou two branché asou Beyoncé 
 Kanta pou tjuit manjé, ou pa la pou sa    Tout tan-w sé pou gadé Rihanna 

Jòdijou mwen ni asé, bizwen tibren lentimité 
Pou savouré lavi a dé, san wè Nadine tout lajouné 
An vol toutrel, an bann Isangrin an tout kay-la kon kanpin 
Sé twòp pou mwen pé sipòté, si sé sa lavi-w, ou pé alé 

Alò fòk ou kriyé Nadine   Li épi tout lékopin 
Kon sa ou pé ké mantjé bwa  Pou vidé sé larmwè bling bling-la 

Man di'w alé kriyé Nadine   Vini épi tout léchabin 
Épi tout gwo 4/4 yo-a Pou dégajé kontènè soulié-a

